पाठ ६. मेरी माँ

शब्दार्थ-
1. कांग्रेस – एक राजनीतिक संगठन
2. सेवा-समिति – समाज सेवा के लिए बनाई गई संस्था।
3. दीवानी मुकदमा – संपत्ति या धन संबंधी कानूनी मामला।
4. दावा – कानूनी अधिकार जताना
5. वकालतनामा – किसी वकील को मुकदमा लड़ने की अनुमति देने वाला कागज़
6. आर्यसमाज – स्वामी दयानंद सरस्वती द्वारा स्थापित एक धार्मिक और सामाजिक सुधार आंदोलन
7. संसार-चक्र – जीवन की सामान्य दिनचर्या
8. क्रांतिकारी जीवन – स्वतंत्रता संग्राम से जुड़ा जीवन
9. मेजिनी – इटली के क्रांतिकारी नेता ग्यूसेपे मेजिनी, जिन्होंने इटली की आज़ादी में योगदान दिया
10. प्राणदंड – किसी को मार डालने की सजा
11. उऋण – कर्जमुक्त, किसी के उपकार से मुक्त होना
12. देववाणी – ज्ञान से भरपूर शब्द
13. धृष्टतापूर्ण – अभिमान से भरा, असभ्य
14. आत्मिक – आत्मा से संबंधित
15. भोग-विलास – ऐशो-आराम, सुख-सुविधा
16. श्रद्धापूर्वक – सम्मान और आदर के साथ
17. चरणों की सेवा – माँ की सेवा करना, आदरपूर्वक देखभाल करना
18प्रतिज्ञा पर दृढ़ रहना – अपने वचन या संकल्प को निभाना
19. इतिहास – बीते हुए समय की घटनाओं की बात
20. उज्ज्वल अक्षर – चमकते हुए शब्द
21. गुरु गोबिंद सिंह जी – सिखों के दसवें गुरु
22. धर्म-रक्षार्थ – धर्म की रक्षा के लिए
23. हृदय विचलित होना – मन डगमगाना, डरना
24. चरण कमल – पूजनीय चरण, सम्माननीय पैर



प्रश्न १. पंक्तियों पर चर्चा
पाठ में से चुनकर कुछ पंक्तियाँ नीचे दी गई हैं। इन्हें पढ़कर समझिए और इन पर विचार कीजिए । आपको इनका क्या अर्थ समझ में आया? कक्षा में अपने विचार साझा कीजिए और लिखिए।
(क) “यदि मुझे ऐसी माता न मिलतीं, तो मैं भी अति साधारण मनुष्यों की भाँति संसार-चक्र में फँसकर जीवन निर्वाह करता।”
उत्तर
· बिस्मिल की माँ के प्रति अटूट श्रद्धा ।
· बिस्मिल को क्रांतिकारी जीवन की प्रेरणा और सहयोग अपनी माँ से प्राप्त हुआ।
· बिस्मिल ने स्वयं को देश की स्वतंत्रता के लिए पूर्णतया समर्पित कर दिया ।

(ख) “उनके इस आदेश की पूर्ति करने के लिए मुझे मज़बूरन दो-एक बार अपनी प्रतिज्ञा भंग भी करनी पड़ी थी।”
उत्तर
· माता जी ने सबसे बड़ा आदेश बिस्मिल को दिया था कि कभी किसी की प्राणहानि न हो। माता ने शिक्षा दी थी कि शत्रु को भी प्राणदंड न मिले।
· बिस्मिल ने कुछ लोगों को प्राणदंड देने की प्रतिज्ञा ली थी किंतु माँ ने वादा लिया कि वे प्राणदंड के रूप में बदला नहीं लेंगे।
प्रश्न २. सोच-विचार के लिए
पाठ को एक बार फिर से पढ़िए और दिए गए प्रश्नों के बारे में पता लगाकर अपनी लेखन पुस्तिका में लिखिए।
1. बिस्मिल की माता जी जब ब्याह कर आईं तो उनकी ‘आयु काफ़ी कम थी।
(क) फिर भी उन्होंने स्वयं को अपने परिवार के अनुकूल कैसे ढाला?
उत्तर: बिस्मिल की माता जी ने अपनी दादी जी से गृहकार्य की शिक्षा ली। थोड़े दिनों में उन्होंने घर के सब काम-काज को समझ लिया और भोजनादि का ठीक-ठीक प्रबंध करने लगीं।
(ख) उन्होंने अपनी इच्छाशक्ति के बल पर स्वयं को कैसे शिक्षित किया?
उत्तर:  उन्होंने अपनी इच्छाशक्ति के बल पर स्वयं को शिक्षित किया:
· मुहल्ले की शिक्षित सखी-सहेलियों से अक्षर-बोध किया
· घर का काम करने के बाद बचे समय में पढ़ना-लिखना करती थीं
· परिश्रम से थोड़े दिनों में ही देवनागरी पुस्तकों का अध्ययन करने लगीं

2. बिस्मिल को साहसी बनाने में उनकी माता जी ने कैसे सहयोग दिया?
उत्तर: बिस्मिल के व्यक्तित्व निर्माण में उनकी माता ने बहुत महत्त्वपूर्ण भूमिका निभाई। उन्होंने जीवन के हर कदम पर अपने सुपुत्र बिस्मिल को प्रोत्साहित किया। छोटी उम्र में ही अपनी माता जी से प्रेरणा लेकर बिस्मिल साहस, वीरता और देश सेवा के पथ पर चले । जन्मभूमि पर न्योछावर होने वाले पुत्र पर उन्हें गर्व था। संकटों में भी उन्होंने अपने पुत्र को अधीर नहीं होने दिया ।
3. आज से कई दशक पहले बिस्मिल की माँ शिक्षा के महत्व को समझती थीं, बताइए कैसे?
उत्तर: बालक बिस्मिल में प्रेम, साहस और दृढ़ता के भाव उनकी माँ ने भरे थे। कम उम्र में विवाह हो जाने के बाद भी उनकी माँ अपनी इच्छाशक्ति के बल पर स्वयं को शिक्षित करती रहीं। कुछ वर्षों बाद उन्होंने बिस्मिल और उनकी छोटी बहनों को भी पढ़ाया-लिखाया। अपनी शिक्षा और वाणी से बिस्मिल के जीवन मूल्यों मैं सुधार किया। माँ के प्रोत्साहन का ही परिणाम था कि रामप्रसाद धर्म के मार्ग पर चलकर उत्तम शिक्षा ग्रहण कर सके।
4. हम कैसे कह सकते हैं कि बिस्मिल की माँ स्वतंत्र और उदार विचारों वाली थीं?
उत्तर: बिस्मिल की माँ उन्हें देश-सेवा और क्रांतिकारी गतिविधियों में शामिल होने के लिए प्रोत्साहित करती थीं। वे स्वयं भी शिक्षा प्राप्त करने के लिए प्रयासरत रहीं और अपने बच्चों को भी शिक्षा दिलवाना चाहती थीं। वे बिस्मिल के विचारों का समर्थन करती थीं, भले ही इसके लिए उन्हें परिवार के अन्य सदस्यों की नाराजगी झेलनी पड़ती।
प्रश्न ३. लघु उत्तरीय प्रश्नोत्तर
प्रश्न 1.रामप्रसाद ‘बिस्मिल’ में जो कुछ जीवन तथा साहस आया, वह किसकी कृपा का फल था ?
उत्तर: रामप्रसाद ‘बिस्मिल’ जी ने माता जी एवं गुरुदेव श्री सोमदेव जी की कृपा से कुछ जीवन और साहस पाया ।
प्रश्न 2. बिस्मिल ने पिताजी के वकालतनामे पर हस्ताक्षर करने से क्यों इंकार कियां?
उत्तर: एक बार बिस्मिल के पिताजी दीवानी मुकदमे में वकील से कह गए कि जो काम हो वह उनकी अनुपस्थिति में बिस्मिल से करा लें। बिस्मिल ने वकालतनामे पर पिताजी के हस्ताक्षर करने से मना कर दिया क्योंकि यह तो धर्म विरुद्ध होगा । सत्य का आचरण करने वाले बिस्मिल जी ने इस कार्य को पाप माना।
प्रश्न 3. इस पाठ से विद्यार्थियों को क्या प्रेरणा मिलती है ?
उत्तर: पाठ हमें जन्मदात्री माँ के प्रति आदर और प्रेम की भावना सिखाता है। माताओं की माता ‘माँ भारती’ की सेवा और उनकी रक्षा व स्वतंत्रता के लिए बलिदान हो जाने की प्रेरणा देता है।
प्रश्न 4. प्रसिद्ध स्वतंत्रता सेनानी भगतसिंह ने बिस्मिल के बारे में क्या कहा?
उत्तर: “रामप्रसाद ‘बिस्मिल’ जी बड़े होनहार थे। क्रांतिकारी होने के साथ-साथ, वे महान साहित्यकार व लेखक भी थे। जानने वाले कहते हैं कि यदि किसी और जगह या किसी और देश या किसी और समय पैदा हुए होते तो सेनाध्यक्ष बनते ।” यह कहना था स्वतंत्रता सेनानी भगतसिंह का।
प्रश्न 5. बिस्मिल जी ने कौन-सी आत्मकथा लिखी? इसका क्या प्रभाव पड़ा ?
उत्तर: बिस्मिल द्वारा लिखी आत्मकथा का नाम है ‘निज – जीवन की एक छटा।’ इस आत्मकथा के कारण अंग्रेज़ बिस्मिल को फाँसी देने के बाद भी हरा न सके। बिस्मिल भारतीय जनमानस में अमर हो गए।
प्रश्न 6. लेखक ने अपनी माँ को देवी क्यों कहा?
उत्तर : लेखक बताते हैं कि उनकी माँ देवी हैं। उनमें जो कुछ जीवन तथा साहस आया, वह उनकी माता जी की कृपाओं का ही परिणाम है।
